
TEXNOLOGIYA FANI O‘QITUVCHILARIDA INNOVATSION TA'LIM
MUHITINI TAKOMILLASHTIRISH USULLARI

Axmadjonova Xusnida Xotamqul qizi
Farg’ona davlat universiteti mustaqil izlanuvchisi.

Annotatsiya: Ushbu ilmiy magqolada texnologiya fani o'qituvchilarida innovatsion
ta’lim muhitini takomillashtirish magqgsadida texnologiya fanini o'qitishda innovatsion
texnologiyalardan foydalanish usullari, o’qituvchiga dars berishda yordam beruvchi asosiy
qurollar to’grisida ma’lumotlar keltirilgan.

Kalit so’zlar: Innovatsiya, texnologiya, aqliy hujum, tangidiy tafakkur, debatlar,
nuqtai nazaring bo’lsin, har kim har kimga o'rgatadi, rolli o'yinlar, hikoya qilish,
tushuntirish, suhbat, demonstratsiya, illyustratsiya, Illyustrativ-tasvirlash, laboratoriya ishi,
masala ishlash.

Innovatsiya - lotincha so‘z bo’lib, “yangilik kiritaman, tatbiq etaman,
o'zgartiraman” degan ma’nolarni bildirib, u quyidagi usullardan iborat:
modellashtirish (trenirovka), namoyish qilish, lichik guruhlarda bo’lish, aqliy hujum,
tanqidiy tafakkur, debatlar, nuqtai nazaring bo‘lsin, har kim har kimga o‘rgatadi,
rolli o’yinlar, muayyan holatni (vaziyatni) o’rganish, modifikatsiyalangan ma’ro‘za,
o'yinlar, bingo, axborot texnologiyalari (kompyuter) yordamida.

Texnologiya darslarida an’anaviy dars o’tish metodlari quyidagilardan iborat:

1) o’quv mavzusini og’zaki bayon qilish;

2) suhbat;

3) darslik va kitob bilan mustagqil ishlash;

4) demonstratsiya, illyustratsiya (tasvirlash, rasmlar bilan kursatish) va
ekskursiya;

5) og’zaki, yozma mashq hamda grafik ishlar, maktab ma’ruzasi;

6) amaliy mashg ulotlar (laboratoriya ishi, masala ishlash).

O’quv materiallarini og’zaki bayon qilish metodi bayon qilinayotgan bilimlarni
tug'ridan-tug’ri o’qituvchining jonli nutqi orqali bayon qilinishi bilan tavsiflanadi.

Bu metod: a) hikoya qilish; b) tushuntirish; v) maktab ma’ruzasidan iborat
bo’lishi mumkin.

Hikoya qilish - o’qituvchi tomonidan yangi o‘tilayotgan mavzuga oid faktlar,
fizik hodisa va vogealarning mazmunini ifodalaydigan tushuncha, qonun va
goidalarning bayon qilinishidir.

Ma’ruza metodi - kasb-hunar kollejlarida o’qitiladi. Odatda ma’ruzaning
mavzusi mazmuniga ko'ra, bir - ikki mavzuning asosiy g'oyaviy yo’nalishini

ifodalovchi, tugallangan (yaxlit) tushunchalar tavsifidir.

Og’zaki bayon qilish metodidan samarali foydalanmoq uchun yuqorida

korsatib o’tilganlardan tashqari quyidagi bir gancha didaktik qoida va tajribalarga
amal qilinishi lozim:

- bayon qilinayotgan mavzular maktab ta’limi oldida turgan umumiy talablarni
amalga oshirishga garatilgan bo’lishi kerak. Binobarin, mavzular g’oyaviy jihatdan
puxta, nazariya bilan amaliyotni bog‘lashni nazarda tutishi kerak;

- mavzuda o’quvchilarga tarbiyaviy ta’sir ko'rsatish usullari hisobga olinishi
kerak;

- o'quvchilarni dars jarayonida mavzuga oid fan yangiliklari, yangi kashfiyotlar
bilan tanishtirish, ular yuzasidan mustagqil ishlashlari uchun vazifalar berib borilishi
lozim.

- og'zaki bayon qilish metodida o’qituvchining nutqi birdan-bir bilim manbai
hisoblanadi. U ravon, tushunarli va emotsional (ta’sirchan) bo‘lishi lozim.

- dars davomida ishlatilgan tushuncha va yangi so’zlarga (terminlarga) izoh
berish, qoida va qonunlar ta’rifini sodda, ixcham va tushunarli qilib aytilishiga
erishish kerak;

- bayon qilish jarayonida ishlatilgan ta’riflar, qoida va qonunlar o’qgituvchi
tomonidan yozdirilishi kerak.

Suhbat metodi tajribada - eng kup qo‘llaniladigan va samarali metodlardan
biridir. Bu kupincha savol-javob metodi deb ham yuritiladi. Chunki mazkur metod
dars jarayonida savol-javob vositasida olib boriladi. O’qituvchi o’quvchilarga savol
berib yoki ilgari o’zlashtirgan bilimlarini eslariga tushirish, yoxud mavjud bilimlar
asosida yangi mavzulardan tegishli xulosa va natijalar chiqarish, umumlashtirish,
shuningdek, o’quvchilarning o’zlashtirgan bilimlariga tayanib, yangi xulosalar
chigarishni taklif etish yuli bilan bilim, ko’nikma va malakalar berishi nazarda
tutiladi.

Suhbat quyidagi magsadlarda olib borilishi mumkin:

O o'tilgan mavzuning mazmuniga bog’liq holda o’quvchilarning hayotda
ko'zatgan va tajribada ishlatgan fakt (dalil), narsa va hodisalardan nimalarni
bilganliklarini aniqglash;

O o'tilgan mavzu va, hatto ilgari o’tilgan materiallarni (ma’lumotlarni)
qayta esga tushirish;

O o’quvchilarning bayon qilinayotgan ma’lumotni qanchalik idrok
qilayotganliklarini aniqlash;

O o'tilayotgan mavzuga oid ma’lumotlar haqida suhbat olib borish;

O bayon qilinayotgan ma’lumotni takrorlash va mustahkamlash;

O o‘tilayotgan mavzu yuzasidan xulosa chiqarish, umumlashtirish, qoida

va ta’riflar ustida ishlash;

O o'zlashtirilgan bilim, hosil gilingan ko'nikma va malakalarni hisobga
olish;

O uyga berilgan topshiriq va mustaqil o‘rganilgan ma’lumotlar haqgida
suhbat utkazish.

Suhbat metodi o’gituvchi faoliyatining yangi-yangi qgirralarini ochib beradi va
bir maqgsadga qaratilgan mustahkam harakat birligini tug’diradi.

Darslik bilan ishlash metodi. Ta’lim tizimida darslik bilan ishlash metodi
asosiy o'rinlardan birini egallaydi. Binobarin, darslikdan foydalanmay biror fan,
texnika yoki san’at sohasini egallab bulmaydi. Darslik bilan ishlash ta’lim jarayonida
o’qish-o’qitish ishlarini muvaffaqiyatli amalga oshirish uchun yordam bersa,
ikkinchi tomondan, o’quvchilarning kelajakdagi faoliyati uchun zarur bo‘lgan ilmiy
va ilmiy-ommabop adabiyotlarni mustaqil o’qib-o‘rganish madaniyatini tarkib
topdirish bilan birga u bolalarni ko'nikma va malakalar bilan qurollantirishda katta
ahamiyatga ega.

O’quv adabiyoti bilan ishlash murakkab psixik jarayonni o’z ichiga oladi.
O'qish jarayoni o’qituvchi tomonidan bayon gilinayotgan bilimlarni o’quvchilarning
eshitib, o’qishlarinigina emas, balki o‘quv materiallarini (ma’lumotlarni) kitob
matnidan ko'rib, ongli idrok qilish faoliyatini ham taraqqiy ettirishni nazarda tutadi.

Darslik bilan ishlash metodi ikki shaklda olib boriladi:

O dars jarayonida darslik va o’quv adabiyoti bilan ishlash;

O darslik va o’quv adabiyotlari bilan sinfdan va maktabdan tashqari
mustaqil ishlash.

Kitob bilan ishlashning har ikkala shakli o’quv fanlari buyicha deyarli hamma
sinflarda qo’llanishi mumkin. O’quvchilarni darslik va boshga o’quv ma’lumotlari
bilan birga qo’shimcha adabiyot, ilmiy va ilmiy-ommabop magqolalar, shuningdek
gazeta, jurnallardan foydalanishga ham o‘rgatish kerak.

Demonstratsiya va illyustratsiya o’quv ma’lumotlarini aniq usullar orqali
bevosita idrok qilish jihatidan muhim ahamiyatga ega. O’rganilayotgan buyum va
hodisalarni to'liq va aniq tasavvur etgan taqdirdagina o’quvchilarning olgan
bilimlari chuqur va puxta buladi.

O’quvchilar kunlik hodisa va vogealarni demonstratsiya metodi orqali bevosita
korib, idrok qilishlari natijasida ular haqida mustaqil fikr yuritish, tahlil qilish,
tegishli xulosalar chigarishga muvaffaq bo‘la oladilar. Bu metod dars davomida yoki
darsning ayrim gismlarida qo’llaniladi.

Illyustrativ-tasvirlash. Rasmlar ko‘rsatish. Maktabda qo’llaniladigan ko‘rsatma
ma’lumotlar ikki turda bo‘lishi mumkin.

1. Tabiiy kursatma materiallar: o’simliklar, hayvonlar, foydali gazilmalar,
ularning tuplamlari, fizik asbob va boshqalar.

2. Tasviriy ko‘’rsatma materiallar. Bu materiallar mazmuni, tuzilishi va shakliga

qarab ikki turga bo‘linadi:

a) buyum, fizik asbob, narsa, hodisa va vogealarning tasvirini ifodalovchi
materiallar (rasm, surat, fotosurat, diafilm, kinofilm, videofilm va hokazolar);

b) fizik asbob, narsa va voqealarning biror shartli, belgilari orqali tasvirlash
yoki gisqartirilgan tasviriy ma’lumotlar-chizmalar, jadvallar, diagrammalar va
shular singari.

Texnologiya fanidan sayohat o‘tkazishda bir qancha talablarga amal qilinishi
lozim. Mazmuniga ko’ra sayohat t o'rt yo'nalishda bo'Imog’i lozim:

- tabiatni kuzatish va o’rganish magsadida olib boriladigan;

- sanoat va qgishloq xojaligi ishlab chiqarishiga oid;

- ijtimoiy va maishiy mazmundagi materiallar bilan tanishishga oid;

- san’at va adabiyot ma’lumotlari bilan tanishishni nazarda tutuvchi;

O'qituvchi sayohat oxirida o‘quvchilar bilan ozlashtirilgan materiallarga
asoslangan holda kuzatish yuzasidan o’‘quvchilar bilan suhbat otkazadi.
O’quvchilar sayohat yuzasidan hisobot yozadilar.

Texnologiya darslarida noan’anaviy ta’lim metodlari: lonferensiya darsi,
seminar darsi, texnika vositalari yordamida dars o’tish, ilmiy-fantastik kitoblar
ustida ishlash, o‘ylab top (evrika), o‘yinchoqglar yordamida dars o’tish, darsda
kasbga yo'naltirish, eksperimental dars otish va boshqgalar.

Texnik vositalar yordamida dars o‘tish. O’qituvchiga dars berishda yordam
beruvchi asosiy qurol darslik, unga yozilgan metodik qo’llanma, savol va masalalar
hamda mashqglar to’plami, didaktik materiallar va hokazolar. Shular qatoridan
yaxshi o’rin olgan texnik vositalardir. Ya’'ni kino apparatlari, video, kodoskop va
boshqalar. Ko’z bilan ko‘rib, quloq bilan eshitishga yordam beradigan bunday
asboblar o’quvchilarning bilim olish samaradorligini oshiradi.

